Kunambitsa kudla
kwesiVenda

Leli liklasi lebafundzi bemaVenda.
Lamuhla baletse kudla kwesiVenda
lokwahlukahlukene.

Labanye bafundzi baletse kudla kwabo
lebakutsandzako kutekwabelana ngako.

Umfundzisi wabaniketa litfuba lekuletsa kudla
kwabo ngekushiyelana etafuleni. Wase ubita
emacembu ebafundzi kutsi atewunambitsa.






Kwekucala Lufuno wabelana nge-delele, Itani
wabelana nge-tjidzimba.

Bonkhe bafundzi bayanambitsa. Kokubili
lokudla kumnandzi!

Lindelani ucedzisa konkhe lokusele
etindishini totimbili.

Mauye, Lindelani yindlakuse!

LIBHOKISI LEMACINISO

I-delele emacembe eligusha laphekwa nemacembe ema-
apula e-bhalsamu, ematamatisi, umlotsa wetinkhuni
nasawoti. Idliwa neliphalishi.

Tjidzimba sitambu lesiphekwe ngemantongomane, ummbila,
emabhontjisi, emaphisi nasawoti.

Gundo wase wabelana nge-thopi, Takalani
wabelana nge-bovola.

Bonkhe bayanambitsa. Labanye bakhotsa
tindzebe tabo.

“Mmm. Kumnandzi,” bayababata.

Futsi, Lindelani, wase ucedza konkhe kudla
lobekusele!

LIBHOKISI LEMACINISO

[-thopi yentiwa ngemphuphu, litsanga nashukela.

[-bovola yentiwa ngelitsanga leliluhlata, emacembe netimbali
telitsanga, nemantongomane lagandziwe.

Tendani na-Aluwani base bavula tindishi
tabo.
Yo! Imitondvo nemuhlwa!

“E-e! Mine angeke ngikudle!” kusho labanye
bafundzi.

Labanye bafundzi bayanambitsa.
“Akusi kubi kangako,” basho ngekutitfoba.

Ngalokutayelekile, Lindelani ukucedza
konkhe!

LIBHOKISI LEMACINISO

Imitondvo nemuhlwa lophaphako bakugayinga nga-oyela
nemanti.







Dakalo naFuni base bavula tindishi tabo...

Lokunye kudla lokutfusako! Baletse
emanyamane netintsetse letigayingiwe!

“Mm! E-e! Mine angeke ngikudle!” kukhuta
linyenti lebafundzi.

Labanye labanesibindzi bakunambitsa.

Yebo, Lindelani akashiyi nalinye linyamane
nome intsetse!

LIBHOKISI LEMACINISO

Emanyamane bawagayinga netinyala nematamatisi kanye
nasawoti.

Tintsetse batigayinga nga-oyela loshisako.







Liklasi likujabulele kunambitsa kudla
kwesiVenda.

Bonkhe basutsi ngekudla lokunyenti
kangaka. Bonkhe ngaphandle kwalLindelani.

Uphakamisa sandla sakhe.

“Akusiso sikhatsi selikhefu nyalo, Nkhosikati?
Indlala ingiphetse!” kusho Lindelani.

Bonkhe bahleka ngalesikhatsi kukhala
insimbi.

